
Do kasch dr Zeedel lose

Fasnacht 2025 

Die olympische Resslispiil

Games wide open – S isch glyy Fasnacht.
Olympischi Resslispiil, in voller Bracht.
Sobald s wider Vieri schloot simmer do.
Morgestraich vorwärts Maarsch, hejo.

Dr Baum verliert all sini Blätter.
S wird kiehler, dr Bode wird glätter.
Ziit zum parat mache – muesch ufpasse!
S git viel zum Yyiebe, Naihe und Apasse.

Die olympische Resslispiel kemme necher –
gheersch unseri Härze, die schlön scho hecher.
Egal ob uss Paris oder Olympia,
au du ziehsch dy Goschdym aa.

Kämpft hän unseri Ressli scho in dr Antygge.
In dr Ritterrischtig, uss verschiedene Glygge.
E Wältkulturerb erlääbe isch e Ehresach - loos,
Junteressli wisse, wie me das macht - grandioos.

E riese Fyyr wo brennt, uns zämme aasteggt,
D Keenigsdisziplin Fasnacht, hämmer entdeggt.
Jung oder Alt, mir sin drby,
Do z Basel, an mym Rhy.

E Bijou - unseri Medaille isch e Blaggedde,
Kupfer, Silber oder Gold, me het eini aazstegge.
Die Tradition blybt eso – s isch woor,
an de drey scheenschte Dääg im Joor.

Lueg emol dä wyssi Waggis aa,
Mit fünf Ring als Zeiche vo Olympia.
Immene gmeinsame Zug ziehn mir durch d Gass,
mit eme straalende Lache und hän unsere Spass.

Am Strosserand sin gliggligi Kinder am Dääfeli ässe.
Das Gribble - glaub mir du wirsch es nie vergässe.
Waggiswäge, Gugge, Chaise – Lueg deert!
Vo noh und färn kömme die, hesch das gheert?

Bim Comité gits e obligatorischi Dopingkontrolle.
Deert ääne Orangsche-Stoosse, s isch alles am Rolle.
Ob Piccolospeerwurf oder Schlegelbreakdänce,
lueg au d Ladäärnedrääger sin gross am Glänze.

Ich nimm zum Dringge e Waggis – in däm Gedrugge.
Ziibelewaihe zur Stärggig oder doch e Määlsuppe?
Merci Frau Fasnacht – d Euphorie isch gross,
puri Emotione für e Basler Bebbi uff  dr Strooss.

Zämme gniesse mir jede Schritt,
e Huff e Räppli, es isch aifach dr Hit.
S lyydeschaftlige Training het sich e wytters mol 
gloont,
mir hän uns mit de olympische Reeslispiil beloont.

An unseri Gränze geen mir gmainsam,
72 Stunde isch niemer vo uns ainsam.
Die Lyydeschaft goot nie verbyy – gsees yy.
2025, mir kemme und steen alli zämme yy.

__________________________________________________

Mechtsch aafoo Pfyff e oder Drummle, bisch mindischdens  7 
Joor alt und hesch Luscht zem sälber Fasnacht mache?  So 
mäld dy lieber hit als morn bim Obmaa vo de Junge, em  Nicolas 
Bringolf - nicolas.bringolf@gmail.com - oder kumm  diräggt ans 
Yyschryybe vom 22. Meerz 2025. Infos fi ndsch uff  www. junte-
ressli.ch 
Mir freuen ys uff  Dii!


